
 

Թեմա 2 - Թվային գործիքներ և համագործակցություն 

 

1․ Աշխատում ենք թվային գործիքներով 

 

Այս գլխում կսովորենք հետևյալը․ 

 

● Նկարները տեղադրել ֆայլերում և շնորհանդեսներում. 

● Փոխել նկարի չափերը. 

● Նկարը տեղադրել տեքստային նյութի արանքում. 

● Ճշգրիտ կերպով տեղադրել նկարները. 

● Նկարը տեղադրել եզրագծի մեջ. 

● Պտտել նկարը. 

● Կտրել նկարի ավելորդ մասերը. 

● Շրջած նկար ստանալ. 

● Փոփոխել նկարի լուսավորությունը. 

● Նկարին տալ կոնկրետ չափեր. 

● Այնպես փոխել նկարի չափերը, որ հնարավոր  լինի այն ծռմռել։ 

Այս գլխում նաև կարելի է գտնել հետևյալ կարևոր կետերը․  

● Փոփոխել նկարի լուծաչափը՝ ֆայլի չափսը փոքրացնելու և փոխանցման 

արագությունը մեծացնելու համար։ 

 

Այս գլխի համար ձեզ անհրաժեշտ կլինի համակարգչում ունենալ նկարներ՝ 

գործողությունները կատարելու համար։ 

 

Մաս 1։ Ծրագրային գործիքներ 

 

Այս դասին կսովորենք տեղադրել նկարներ տարբեր ֆայլերի մեջ։ Նկարներ 

տեղադրելու անհրաժեշտություն է լինում թե՛ տեքստային փաստաթղթերում, թե՛ 

շնորհադեսներում։  

  

Վարժություն 12ա 

 

Ստեղծում ենք լրատվական հոդված երեխաների համար։ 

Բացեք փաստաթուղթը, ձեր համակարգչի նկարների թղթապանակից ընտրեք  

ամենահարմարները և տեղադրեք դրանք փաստաթղթում։ 

 

Բացեք Microsoft Word-ը։ Բացեք նոր փաստաթուղթ,  պահպանեք այն՝  Your Name  

տողում գրելով ձեր անունը, դասարանը։ Ստեղծի՛ր թղթապանակ և այնտեղ 

պահպանիր փաստաթուղթը՝ «Վարժություն12ա» կամ անգլերեն «Task12a» անունով։ 



 

 

 

 

1.1 Օգտագործեք նկարներ փաստաթղթի կամ շնորհադեսի  մեջ։ 

 

Կարդացեք փաստաթղթի բովանդակությունը։ Պահանջվում է «Վարժություն12ա»-ում 

փաստաթղթի նյութին համապատասխան նկար տեղադրել, սա կարող եք անել միայն 

նյութին ծանոթանալուց հետո։ 

 

1.2 Տեղադրեք նկար համացանցից 

 

Մկնիկը տեղադրեք այնտեղ, որտեղ ցանկանում եք տեղադրել նկարը և մեկ անգամ 

սեղմեք ձախ սեղմակը։ Այնուհետև պատուհանի վերևի մասում  ընտրեք Insert 

ներդիրը և սեղմեք Online Pictures հրամանը։ 

 
Նշեք, թե որտեղ եք ցանկանում որոնել նկարը և գրեք նկարին համապատասխան մեկ 

անվանում։ Օրինակ՝ ինչպես ցույց է տրված ներքևում, եթե փաստաթղթի թեման 

ձնեմարդու վերաբերյալ  է և պետք է գտնել ձնեմարդու նկար, ապա անվանումը 

պետք է լինի «ձնեմարդ» կամ «Snowman»: 

 
 

 

 

 



 

 

 

 

 

Ստեղնաշարից սեղմեք Enter ստեղնը՝ տեսնելու որոնման արդյունքը։ 

Որոնման համակարգը ցուցադրեց  ավելի քան 17000 տարբերակ։ Օգտագործեք 

աջակողմյան անցավազքի գոտին՝ բոլոր նկարներին ծանոթանալու համար։ Հարմար 

տարբերակ գտնելուց հետո ընտրեք այն, այնուհետև սեղմեք Insert կոճակը։ Նկարը 

կտեղադրվի փաստաթղթի մեջ։ 

 

Զգուշացում 

 

Մինչև նկարն օգտագործելը պետք է ստանաք օգտագործման թույլատվություն 

նկարի հեղինակից, քանի որ նա ունի նկարի հետ կապված հեղինակային 

իրավունքներ։ Շատ նկարների հեղինակներ սիրով տրամադրում են նկարները, բայց 

և այնպես օգտվելուց առաջ անպայման պետք է հարցնել նրանց։ 

 

1.3 Ներմուծեք նկար վարժությունը կատարելու համար 

 



 

 
Ընտրեք Insert ներդիրը, այնուհետև ընտրեք Picture հրամանը: Կբացվի Insert Picture 

պատուհանը, որտեղ ընտրեք այն նկարը, որը պետք է տեղադրեք փատաթղթում։ 

Տվյալ դեպքում դա նկարում ցուցադրված նկարն է։ Մկնիկի ձախ սեղմակով նշեք 

նկարը, այնուհետև ընտրեք Insert կոճակը։Նկարը կտեղադրվի փաստաթղթում։ 

Վերջում պահպանեք փաստաթուղթը։ Հիմա կատարեք փոփոխություններ նկարին  

ավելի հաճելի տեսք տալու համար։ 

 

Մաս 2. Խմբագրե՛ք նկարը 

 

Շատ կարևոր է, որ փաստաթղթում տեղադրվող նկարը նրա բովանդակությանը 

համապատասխան լինի։ Եթե փաստաթղթում խոսվում է ձյան մասին, ապա կարելի է 

տեղադրել  ձյան նկար։ Այնուհետև կարդացեք 

փաստաթղթի բովանդակությունը և մտածեք՝ 

նկարը ունի՞ չափի, ձևի, լուսավորության, 

գույների փոփոխության հետ կապված 

խմբագրման կարիք։ 

 

2.1 Փոփոխե՛ք նկարի չափերը 

 

Վարժություն 12բ  

● Բացե՛ք «Վարժություն 12ա» ֆայլը։  

● Փոփոխե՛ք snowball.jpg նկարի չափերը՝ 

սահմանելով 8սմ բարձրություն և 

պահպանելով կողմերի 

հարաբերակցությունը։ Տեղադրեք այն 

փաստաթղթի առաջին մասում՝ վերին աջ անկյունում։ 

● Փոփոխեք ձնեմարդու նկարի չափերը՝ տալով նրան 2.8 սմ բարձրություն և 2 սմ 

լայնություն։ Տեղադրեք այն փաստաթղթի երկրորդ մասի վերին ձախ 

անկյունում։ Համոզվեք, որ փաստաթղթում տեքստն ամբողջությամբ նկարի 

շուրջն է։ 

 



 

Գտեք snowball.jpg նկարը և նրա վրա կտտացրեք մկնիկի աջ սեղմակով։ Այնուհետև 

բացված ցուցակից ընտրեք Size and Position... հրամանը։ 

Եթե բացակայում է Size and Position հրամանը, ուրեմն ընտրեք Format Picture 

հրամանը, այնուհետև՝ Size։ 

 
 

 

 

 

Կբացվի վերևում պատկերված Layout պատուհանը, ներդիրներից ընտրեք Size-ը։ 

Վարժությունը պահանջում է պահպանել կողմերի հարաբերակցությունը, այսինքն՝ 

պետք է ընտրված լինի Lock Aspect Ratio հրամանը։ Փոխեք բարձրությունը Hight 

հրամանի օգնությամբ, ինչպես ցույց է տված նկարում՝ այն սահմանելով 8 սմ։ 

Վերջում սեխմեք OK կոճակը: 

 

Երկրորդ նկարի համար օգտագործեք նույն մեթոդը, բայց քանի որ այս անգամ 

բարձրության ու լայնքի թվերի սկզբնական հարաբերակցությունը չի պահպանվում, 

դրա համար պետք է ընտրված չլինի Lock Aspect Ratio հրամանը։ Արդյունքում 

նկարը մի փոքր կաղավաղվի։   

 

 



 

Վերջում փոխեք չափերը Height և Width հրամանների օգնությամբ՝ 

համապատասխանաբար սահմանելով 

դրանք 2.8 սմ և 2 սմ։  

Արդյունքում  նկարը կդառնա 

այսպիսին։ 

 
 

 

 

 

 

 

 

 

 

 

 

2.2 Փաթաթիր տեքստը նկարի շուրջը 

 

  Վարժության կատարման ընթացքում պահանջվում է նկարները տեղադրել տեքստի 

մեջ՝ փաստաթղթի տարբեր հատվածներում։ Դա իրականացնելու համար մկնիկի 

ձախ սեղմակով նշեք այն, կբացվի FORMAT ներդիրը, որտեղից ընտրեք  Wrap Text 

հրամանը: Սեղմենք վերջինիս կողքի սլաքին՝ ցուցակին ծանոթանալու համար։ 

Կբացվեն հետևյալ հրամանները․ 

● In Line With Text - Այս հրամանի օգնությամբ  նկարը տեղադրվում է տեքստի 

հետ մեկ տողի վրա և նկարը դառնում է տեքստի մի մասնիկ։  Նկարը 

կտեղաշարժվի ամեն նոր բառ գրելիս։ 



 

 
● Square - Այս հրամանի օգնությամբ նկարը տեղադրվում է տեքստի մեջ 

այնպես, որ տեքստը տեղադրվի նկարի շուրջը ստեղծված քառակուսու մեջ։

 
● Tight - Այս հրամանը Square հրամանի նման է և տեքստը տեղադրում է նկարի 

շուրջը, բայց եթե նկարում ազատ տեղ կա, ապա տեքստը տեղադրվում է նաև 

այդ ազատ մասերում: Մենք չենք կարող կարգավորել նկարի վերևի ու ներքևի 

տեքստի հետ սահմանազատումները, սակայն կարող ենք կարգավորել նկարի 

աջ և ձախ կողմերի տեքստերը։ 

 



 

 
● Through - Այս հրամանի օգնությամբ տեքստը տեղադրվում է  նկարի շուրջը՝ 

նախապես որոշված հեռավորություններով։ 

● Top and Bottom - Այս հրամանի օգնությամբ տեքստը տեղադրվում է  նկարի 

վերևում և ներքևում, բայց ոչ կողքերին։ 

 
● Behind The Text - Այս հրամանի օգնությամբ նկարը տեղադրվում է տեքստի 

տակ՝  հնարավորություն տալով նկարը տեսնել որպես ֆոնի պատկեր։ 

 
● In Front Of Text - Այս հրամանի օգնությամբ նկարը տեղադրվում է տեքստի 

վրա։ 



 

 
● More Layout Options հրամանը հնարավորություն է տալիս վերոնշյալներից մեկն 

ընտրելուց հետո նրան տալ որոշակի հատկանիշներ։ Օրինակ, եթե ընտրել եք 

Square ձևը, կարող եք նշել նկարի հեռավորությունը տեքստից, նաև թե որ 

մասում եք ուզում՝ նկարը շրջափակված լինի տեքստով։ 

 

Այս ցուցակը նաև կարող եք բացել՝ նկարի վրա 

մկնիկի աջ սեղմակը սեղմելով և Wrap Text 

հրամանը ընտրելով։ 

 

 

 

 

 

 

 

 

 

 

 

 

 

2.3 Տեղադրիր նկարը ճշգրտությամբ 

 

Այս վարժության համար հարկ կլինի նկարն առավելագույն ճշգրտությամբ տեղադրել 

վերին աջ անկյունում։ Սա կարող եք կատարել երկու ձևով։  

 

Առաջին տարբերակ 

 

Այս դեպքում մկնիկի ձախ սեղմակով նշեք այն, կբացվի Format ներդիրը, որտեղից 

ընտրեք Wrap Text հրամանը: Սեղմենք վերջինիս կողքի սլաքին, ընտրեք Square 



 

հրամանը, հետո նկարը  շարժեք դեպի էջի վերին աջ անկյունը, մինչև որ հայտնվեն 

ուղղորդող հորիզոնական և ուղղահայաց գծերը, այնուհետև ըստ դրանց տեղադրեք 

նկարը։ 

 
 

Երկրորդ տարբերակ 

 

Այս դեպքում նկարը կարող եք տեղադրել մոտավոր ճշտությամբ։ Մկնիկի աջ 

սեղմակով կտտացրեք նկարի վրա և ընտրեք Size and Position… հրամանը, կբացվի 

Layout պատուհանը, այնուհետև ընտրեք Position հրամանը։ Հորիզոնական 

ուղղությամբ նկարի դիրքը 

կարգավորելու համար նախատեսված 

Horizontal ենթաբաժնի Alignment 

հրամանացանկից ընտրեք Right 

աջակողմյան հավասարեցման 

հրամանը։ Relative to բաժնից 

ընտրեք հավասարեցման Margin 

հրամանը։ 

Ուղղահայաց  ուղղությամբ նկարի 

դիրքը կարգավերլու համար 

նախատեսված Vertical ենթաբաժնի 

Alignment հրամանացանկից ընտրեք 

Top վերևում տեղադրելու հրամանը։ 

Relative to բաժնից ընտրեք 

հավասարեցման Line հրամանը։  

Փոփոխությունները հաստատելու համար սեղմեք  OK կոճակը։ 

Փորձիր փաստաթղթում ձնեմարդու նկարը  տեղադրել այս ձևով։ 



 

 

Այս դեպքում արժեքները սահմանեք հետևկալ կերպ․ 

 
 

 

 

 

 

 

 

 



 

12.2.4 Ավելացրեք շրջան նկարի շուրջը 

 

Նկարի համար շրջան տեղադրելու համար նշեք նկարը, կբացվի Format ներդիրը, 

որտեղից Picture Styles ենթաբաժնի ներքևի անկյունից սեղմեք սլաքի վրա։ 

 

Ծրագրի պատուհանի աջ կողմում կբացվի Format Picture ենթապատուհանը։ 

Ընտրեք  Fill and Line հրամանը։ 

Մկնիկի ձախ սեղմակով սեղմեք Line հրամանի կողքի եռանկյան վրա, որպեսզի Line 

հրամանի մենյուն ընդլայնվի։ 

Ընտրեք Solid line տարբերակը, որի արդյունքում ընդլայնվում է տարբերակների 

ընտրության պատուհանը։ Width բաժնում ընտրեք գծի հաստությունը՝ 0.25pt 

լայնությամբ։ 

Նկարը կցուցադրվի եզրագծերով։ 



 

 
Պահպանեք ձեր փաստաթուղթը Task12 անվանումով: 

 

Առաջադրանք 12c 

 

Բացեք task12b ֆայլը 

 

Trees.jpg նկարն արվել է թվային տեսախցիկով։ Տեղադրեք այս նկարը աղյուսակի աջ 

մասում` հավասարեցված աջ եզրին: Փոփոխեք չափերը, եթե հարկավոր է։ 

 

Տեղադրեք Trees.jpg նկարը փաստաթղթի վերջում, ինչպես այս գլխում ցուցադրված 

էր ավելի վաղ։ Սեղմեք քաշելու բռնակի վրա և քաշեք ուղղահայաց շրջանները՝ 

սյուների լայնությունը նեղացնելու համար, որպեսզի տեքստն ամբողջությամբ երևա՝ 

առանց թաքնվելու, բայց ազատ սպիտակ տարածք չերևա։ 

Աղյուսակը փոփոխեք հետևյալ ձևով, որպեսզի այն ունենա հետևյալ տեսքը։ 

 

 

 
Օգտագործելով վերևի քանոնը՝ կարող եք հասկանալ, որ պատկերը պետք է 

տեղավորվի էջի մոտ 7 սմ-ից մինչև 16 սմ հեռավորության վրա։ Սա նշանակում է, որ 

նկարի լայնությունը պետք է լինի մոտ 9 սմ (16 - 7 = 9)։ Օգտագործեք գլխում ավելի 

վաղ սովորած մեթոդները նկարի լայնությունը 9 սմ դարձնելու համար՝ պահպանելով 

կողմերի հարաբերակցությունը։ Ընտրեք Text wrap-ը, որպեսզի կարողանաք նկարը 

տեղադրել աղյուսակի աջ կողմում։ Քաշեք նկարը դեպի ճիշտ դիրքը և տեղադրեք 

աղյուսակի աջ կողմում։ 



 

 

 

12.2.5. Պտտեք նկարը 

 

Քանի որ նկարն արվել է թվային տեսախցիկով և պահպանվել է, 

նկարի բնօրինակը ցուցադրվում է գլխիվայր։ Նկարը կարող է 

մշակվել որևէ գրաֆիկական խմբագրիչի օգնությամբ կամ 

խմբագրվել Microsoft Word ծրագրի Format Picture պատուհանում։ 

Նշեք նկարը և ընտրեք մենյուի Effects բաժինը։ Սեղմեք 3-D 

Rotation հրամանի կողքի եռանկյանը՝ տարբերակները բացելու 

համար։ 

Նկարը գլխիվայր պտտելու համար այն թեքեք 180 աստիճանով։ 

Ընտրեք Z Rotation բաժինը և օգտագործեք փոքրիկ սլաքները 

մինչև նկարն ամբողջությամբ կպտտվի։ 

 

Պահպանեք ձեր փաստաթուղթը Task12c անվանումով։ 

 

Առաջադրանք 12d 

 

Բացեք task12c ֆայլը։ 

Կտրեք trees.jpg-ը՝ ներքևի 25%-ը հանելու համար։ 

 

12.2.6. Կտրեք նկարը 

 

Նկարը կտրելու արդյունքում ազատվում եք նրա ավելորդ մասից։ Սա փոխում է 

կողմերի հարաբերակցությունը, սակայն չի աղավաղում նկարը։ Մկնիկի աջ 

սեղմակով նշեք trees.jpg նկարի վրա և բացված ենթատեքստային մինյուից ընտրեք 

Crop հրամանը։ 

Նկարի չափերը փոփոխելու նշանները կփոխարինվեն  նկարը կտրելու նշանների։ 

Մեջտեղի կտրելու նշանը մկնիկի օգնությամբ քաշեք ներքև, որպեսզի նկարի 25%-ը 



 

(1/4) ընտրվի։ Արդյունքում այն կդառնա մոխրագույն, այնպես  

ինչպես ցույց է տրված նկարում։ 

Ուշադիր նայեք նկարին և կտեսնեք, որ Crop 

գործիքն ընտրած վիճակում նկարը գլխիվայր է։ Սա 

այն պատճառով է, որ նկարն արդեն պտտվել է 180 

աստիճանով 12.2.5 բաժնում, սակայն կտրումը 

կատարվում է բնօրինակի վրա։ Դուք կնկատեք, որ 

քաշել եք նկարի վերևից, ոչ թե ներքևից։ Սեղմեք 

մկնիկի ձախ կոճակը տեքստի վրա, և նկարը կկտրվի 

ու կհայտնվի ճիշտ ուղղությամբ՝ ձյունը ծառի ճյուղերին։ 

Այս նկարը կունենա շարժելու կարիք, որպեսզի 

հավասարեցվի աղյուսակի և աջ սահմանագծի հետ։ 

Պահպանեք փաստաթուղթը Task12d անվանումով: 

 

Առաջադրանք 12e 

 

Բացեք task12d ֆայլը։ 

Արտացոլեք snowman.jpg-ն, որպեսզի ձնեմարդը նայի մյուս երկու 

նկարներին։ 

 

 

 

 

 

 

12.2.7 Նկարի արտացոլումը  

 

Նկարն արտացոլելու համար, դրա վրա կատարեք մկնիկի աջ 

սեղմում և ընտրեք Format Picture հրամանը և պատուհանի աջ 

կողմում բացված ենթապատուհանից ընտրեք Effects հրամանը։ 

Size բաժնից կարգավորեք արտացոլման չափը, Distance 

բաժնից՝ արտացոլման հեռավորությունը նկարից, Transparancy 

հրամանով՝ արտացոլման թափանցիկությունը, Blur-ով նկարի 

խավար լինելը։ 

 

 

Պահպանեք փաստաթուղթը Task12e անվանումով։ Վերջնական 

փաստաթուղթը պետք է այս տեսքն ունենա։ 



 

 
 

 

 

 

12.2.8 Կարգավորեք նկարի գույնի խորությունը 

 

Տվյալ գործողությունները իրականացնելու համար կիրառեք  Adobe Photoshop 

ծրագիրը։ Բացեք Trees.jpg ֆայլը։ Պահպանեք նկարը՝ օգտագործելով File → Save As 

հրամանը։ Փոփոխեք ֆայլի անունը և ֆորմատը` դարձրեք այն PNG։ 

Բոլոր գունավոր JPEG ֆորմատի նկարներն  ունեն 24 բիթանոց գույնի խտություն, որը 

բաժանված է 8-ական բիթանոց ալիքների (մոխրագույն JPEG նկարները կարող են 

ավելի քիչ ունենալ)։ Եթե նկարը շատ եք փոփոխության 

ենթարկելու, լավ կլինի փոխել նրա գույնի խորությունը 

մինչև սկսելը՝ փոփոխություններ կատարելու ժամանակ 

նկարի որակը պահպանելու համար։ 

Նկարի գույնի խտությունը փոխելու արդյունքում 

փոփոխվում են ֆայլի չափերը։ 48 բիթանող գույնի 

խտություն ունեցող նկարին (ամեն ալիքը 16 բիթ) կրկնակի 

տարածք է պետք, քան 24 բիթանոց խտություն ունեցողին 

(ամեն ալիքը 8 բիթ)։ 

Ընտրեք Image ներդիրը, ապա բացեք Mode հրամանը, 

փոխեք նկարի գույնի խտությունը 8 Bits/Channel-ից 16 Bits/Channel-ի։ 



 

Կրկին անգամ պահպանեք նկարը, բայց ֆայլը վերանվանեք Trees2 և ֆորմատը 

ընտերք  PNG, քանի որ JPEG նկարները չեն լինում 48 բիթանոց։ Ֆայլերի չափսերի 

տարբերությունը կարող եք տեսնել այստեղ։ 

 
 

Առաջադրանք 12g 

 

Պտտեք trees2.png նկարը 180 աստիճանով և պահպանեք 

ստացված նկարը trees3.png անունով։ 

 

Բացեք  Trees.png ֆայլը Adobe Photoshop ծրագրով։ 

Ընտրեք Image հրամանը, ապա ընտերք Rotate Canvas 

հրամանը։ Ենթամենյուից ընտրեք 1800։ 

Պահպանեք նոր նկարը որպես  Trees3.png։ 

 

Առաջադրանք 12h 

 

Բարձրացրեք Trees3.png նկարի պայծառությունը և իջեցրեք հակադրությունը, 

որպեսզի նկարն օգտագործվի որպես ֆոն։ Պահպանեք նկարը որպես Trees4.png։ 

 

12.2.9 Կարգավորեք նկարի պայծառությունը և հակադրությունը 

 



 

Adobe Photoshop-ում բացեք Trees3.png ֆայլը։ Ընտրեք Image հրամանը, ապա 

Adjustments ենթամենյուից ընտրեք  Brightness/Contrast․․ հրամանը։

 
Արդյունքում կբացվի Brightness/Contrast պատուհանը։ 

Օգտագործեք Brightness ու Contrast հրամանները՝ նկարը խմբագրելու համար, 

մինչև նկարի տեսքը համապատասխանի առաջադրանքին։ 

Պահպանեք նկարը Trees4.png անավանումով: 

 

 
 

Խորհուրդ 

 

Նկարի պայծառությունը և հակադրությունը կարելի է խմբագրել Microsoft Word 

ծրագրի օգնությամբ՝ օգտագործելով Format Picture հրամանով բացվող 

աջակողմյան ենթապատուհանը և դրանից ընտրելով  Picture Corrections  

ենթաբաժնի Brightness ու Contrast հրամանները։ 

 



 

 
 

Գործողություն 12a 

 

Բացեք snowangel.png նկարը ձեզ հարմար ծրագրի միջոցով, օրինակ՝ Adobe 

Photoshop ծրագրով։ Նվազեցրեք գունային խտությունը՝ ամեն ալիքի համար 8 

բիթով։ Պտտեք նկարը ժամասլաքի ուղղությամբ 90 աստիճանով։ Պահպանեք նկարը 

որպես snowangel1.png։ Պահպանեք այն կրկին որպես snowangel1.jpg։ Ցույց տվեք 

վերջնական նկարի, ֆայլի անունների և ֆայլերի չափերի տարբերության 

ապացույցներ։ 

 

Գործողություն 12b 

 

Բացեք winter.pptx շնորհանդեսը ձեզ հարմար ծրագրի միջոցով։ Կտրեք dog.png 

նկարի ներքևի 30%-ը, նվազեցրեք հակադրությունը և ավելացրեք պայծառությունը։ 

Տեղադրեք նկարը սլայդում՝ սլայդը ամբողջովին փակելու համար, որպեսզի այն 

դառնա հետևի ֆոն։ 

Գտեք ձնեմարդու համապատասխան նկար։ Փոփոխեք չափերը՝ բարձրությունը 

սահմանելով  մինչև 2 սմ։ Սլայդի վերևից և ձախ կողմից 1 սմ խորությամբ տեղադրեք 

նկարը՝ առանց շրջանակի։ 

 

Գործողություն 12c 

 

Բացեք ֆայլը, որը պահպանել էիք Գործողություն 12b-ում։ Ձնեմարդու նկարը 

արտացոլեք հորիզոնական ուղղությամբ։ Նկարի շուրջը դրեք 1pt հաստությամբ 

կարմիր շրջանակ։ 


